
Industri pelancongan di Malaysia semakin 
berkembang sejak tahun 2000, sepertimana yang 
ditunjukkan melalui peningkatan pendapatan dan 
jumlah kedatangan pelancong ke Malaysia. Kini 
industri pelancongan menjadi salah satu pemangkin 
kepada pertumbuhan dan penyumbang utama 
kepada KDNK. Dalam tempoh 2000 sehingga 2009, 
jumlah kedatangan pelancong meningkat daripada 
10.2 juta kepada 23.6 juta iaitu peningkatan 
sebanyak 131%. Jumlah pendapatan daripada 
industri pelancongan turut meningkat daripada 
RM17 bilion kepada RM53 bilion dalam tempoh 
yang sama. (Carta 9-1)

Agropelancongan merupakan aktiviti pelancongan 
berkaitan sektor pertanian berasaskan tanaman, 
ternakan, perikanan dan IAT. Fokus negara 
kepada pembangunan aktiviti pertanian telah 
membuka lembaran baru bagi sektor pelancongan 
khususnya aktiviti agropelancongan. Keadaan ini 
telah menyediakan peluang pekerjaan di samping 
menambah pendapatan petani dan penduduk luar 
bandar. Antara aktiviti yang mendapat sambutan 
dalam agropelancongan ialah lawatan ke dusun 
buah-buahan dan ladang ternakan, pusat pertanian 
dan penyelidikan, homestay dan sebagainya. 
(Carta 9-2)

Carta 9-1: Jumlah Pendapatan Berdasarkan Kedatangan Pelancong ke Malaysia

Pada tahun 2015, sumbangan industri 
pelancongan dianggarkan meningkat 
sebanyak 117% dan menyumbang 
pendapatan sebanyak RM115 bilion 
serta menyediakan 2 juta peluang 
pekerjaan. Perkembangan ini akan 
turut memberikan kesan positif kepada 
industri agropelancongan di negara 
ini. Ketibaan pelancong ke pusat 
agropelancongan negara diunjurkan 
meningkat daripada 1.5 juta pada 
tahun 2010 kepada 6 juta pelancong 
pada tahun 2020. (Carta 9-3) 

PROSPEK INDUSTRI 
AGROPELANCONGAN, 
2011-2020

Carta 9-2: Produk-produk Agropelancongan dan Pemantapan Melalui Rantaian Nilai Khidmat Sokongan

Carta 9-3: Bilangan Pelancong ke Pusat-pusat 
Agropelancongan (‘000 Orang)

PRODUK AGROPELANCONGAN (AP)

Aktiviti Sokongan

AP
BERASASKAN

WARISAN
AGRO

AP
BERASASKAN

LADANG/
KILANG

AP BERASASKAN
PERDAGANGAN

PERTANIAN

AP BERASASKAN
KULINARI

AP BERASASKAN
KESIHATAN DAN
KESEJAHTERAAN

MICE
AGRO-MAKANAN

AP KOMUNITI
ETNIK, KEAGAMAAN

• Berasaskan Ladang Warisan
• Taman Botani/Taman Laut
• Ladang Tanaman/ Ternakan/Akuakultur
• Lawatan/Aktiviti Ladang
• Pemprosesan Agro

Khidmat nasihat berhubung 
produk dan kontrak kepada 

pelancong

Agen pelancongan
Syarikat

pengangkutan
Syarikat

pengangkutanHotel, Restoran
Pengusaha tapak,

kumpulan kebudayaan

Penyediaan
penginapan,
makanan dll.

Penganjuran
acara, lawatan

Pengangkutan
dari destinasi

Pengangkutan
ke destinasi

• Hasil
• Kraftangan
• Pengeksploitan 

Kebermusiman Hasil
• Lelongan di CC/DC dan 

Kompleks Pendaratan

• Gawai, Pesta Ikan Tapah 
(Pekan Pantu, Sarawak)

• Masakan Tradisional 
Negeri/Etnik

• Spa
• Rawatan Alternatif 

(Spa Ikan, Bekam 
Lintah)

• Acara Khusus
(MAHA, HPPNK)

• Acara Perayaan

Pembangunan industri agropelancongan akan 
dipacu melalui strategi yang berikut:

• mempelbagai produk agropelancongan;

• menyediakan pakej pelancongan yang 
khusus mengikut negara;

• memperkukuh kualiti dan keselamatan 
industri agropelancongan;

• menaik taraf kemudahan asas, 
penginapan dan pengangkutan di pusat 
agropelancongan;

• mempromosi agropelancongan sebagai 
bidang keusahawanan;

• menyediakan kalendar dan direktori 
agropelancongan; dan

• memperkukuh kerjasama dalam kalangan 
pihak berkepentingan agropelancongan.

Mempelbagai Produk Agropelancongan

Produk agropelancongan akan dipelbagai bagi 
menarik kedatangan dan penyertaan lebih ramai 
pelancong dalam industri ini. Aktiviti yang akan 
dilaksanakan adalah seperti yang berikut:

STRATEGI INDUSTRI AGROPELANCONGAN, 2011-2020

Kotak 9-1 : Insiatif/Aktiviti Pelancongan Berdasarkan Produk

PRODUK INISIATIF/ AKTIVITI

Produk Berasaskan ‘Ladang  • Pengukuhan pakej lawatan ke dusun buah-buahan, kebun 
dan Kebun Terbuka’  sayur-sayuran, projek rumpai laut, projek cendawan, ladang ternakan, 

ladang dan taman florikultur, ladang akuakultur dan ikan hiasan, ladang 
herba dan rempah-ratus serta premis burung walit. 

 • Aktiviti yang terlibat meliputi aktiviti di ladang secara praktikal seperti 
aktiviti menanam padi, mencabut ubi, memetik dan membalut buah, 
menuai kerang-kerangan serta memproses dan membungkus kuih 
tradisional dan sebagainya.

Produk Berasaskan Pendidikan • Transformasi Taman Pertanian Malaysia Bukit Cahaya Seri Alam kepada
Pertanian, Konservasi   Taman Botani Negara Shah Alam (TBNSA) dengan kerja naik taraf dijangka
Sumber dan Warisan  siap pada tahun 2013. Pakej lawatan meliputi lawatan ke pusat pangkalan 

data, Taman 1Malaysia, rumah dan taman orkid, tapak semaian, 
arboretum dan lain-lain;

 • Penyediaan pakej lawatan ke Langkawi Underwater World, Aquaria 
KLCC, Projek Pertanian Moden Kluang Johor, TKPM dan ZIA terpilih 
serta Taman Agroteknologi MARDI; dan

 • Penyediaan pakej lawatan ke Taman Laut, Taman Negara, Taman Botani, 
Taman Bunga, Taman Burung, Taman Buaya, Taman Rama-Rama, 
tukun, Sistem Tagal dan Tagang, pusat pemuliharaan dan penyelidikan 
penyu, tuntung serta sanktuari kelah. Aktiviti yang terlibat adalah seperti 
melepaskan benih ikan, penyu dan tuntung di samping aktiviti lawatan 
sambil belajar secara redah hutan. 

Produk Berasaskan Kesihatan • Galakan kepada hotel, resort dan kompleks membeli belah terkenal untuk 
menyediakan kemudahan dan perkhidmatan spa dan pusat rawatan 
herba, bekam lintah, spa ikan dan lain-lain bagi menarik pelancong.

Produk Berasaskan • Penyediaan pakej lawatan kepada pelancong inap desa termasuk di
Inap Desa (Homestay)   kawasan penanaman padi yang melibatkan aktiviti menanam, menuai, 

menumbuk dan menampi padi, menggagau ikan, membuat emping, 
membuat tapai serta lawatan di kawasan dusun yang melibatkan aktiviti 
’petik dan makan sepuas-puasnya’.

Produk Berasaskan Makanan • Pembangunan Pasar Tani, Medan Ikan Bakar, Kompleks Perikanan, 
kelong dan jeti pendaratan ikan yang dilengkapi restoran dan gerai yang 
menawarkan makanan cita rasa tempatan. Penyediaan pakej lawatan 
agropelancongan melibatkan aktiviti seperti ‘pancing dan masak’, ‘pilih/
tangkap dan masak/makan’ akan diperkenal dalam pakej lawatan;

 • Promosi lebih meluas snek dan makanan etnik seperti sate ikan, sagu, 
tebaloi, cencaluk, budu, tempoyak, pekasam, rendang, kuih tradisional 
dan ulam-ulaman; dan

 • Galakan kepada rakyat Malaysia untuk membangunkan restoran, kafe 
dan medan selera ‘Malaysia Cita Rasa Asia’ bagi mempromosi makanan 
Malaysia kepada pelancong luar negara.

Produk Berasaskan Kraftangan • Pembangunan pakej lawatan ke pusat kraftangan berasaskan hasil 
pertanian seperti rotan, buluh, kelapa, mengkuang, getah, kayu-kayan 
dan bunga-bungaan.

Produk Berasaskan,  • Mempromosi Taman Ekspo Pertanian Malaysia Serdang (MAEPS) 
Persidangan, Insentif,    sebagai pusat acara dan aktiviti berasaskan pertanian dengan 
Konvensyen dan Pameran  penganjuran Pameran Antarabangsa Pertanian, Hortikultur dan
(MICE)  Agropelancongan Malaysia (MAHA) serta Hari Peladang, Penternak dan 

Nelayan; dan 

 • Mempromosi MAEPS sebagai tempat penganjuran persidangan dan 
pameran antarabangsa seperti pertunjukan akuarium, florikultur, 
mekanisasi dan automasi pertanian, herba, burung walit serta buah-
buahan tropika.

Produk Berasaskan Agama • Pembangunan pakej lawatan bagi menarik pelancong dari luar negara
dan Budaya   untuk meraikan festival seperti Hari Raya, Hari Gawai, Hari Keamatan, 

Program Korban dan Aqiqah dan sebagainya.

Menyediakan Pakej Pelancongan yang 
Khusus Mengikut Negara

Pakej pelancongan yang khusus mengikut 
negara pelancong akan disediakan yang 
meliputi penyediaan makanan yang bersesuaian, 
pemandu pelancong yang mampu berkomunikasi 
dengan baik serta kemudahan dan pengangkutan 
yang selesa dan cekap. 

Memperkukuh Kualiti dan Keselamatan 
Industri Agropelancongan 

Persijilan dan penarafan (rating) bagi produk 
dan lokasi agropelancongan akan diperkenalkan 
bagi memastikan kualiti, keselamatan dan 
kemampanan industri agropelancongan. 
MOA akan bekerjasama dengan Kementerian 
Pelancongan untuk menetapkan piawaian bagi 
persijilan ini.

Menaik Taraf Kemudahan Asas, 
Penginapan dan Pengangkutan di 
Pusat Agropelancongan

Insentif seperti pinjaman mudah akan disediakan 
melalui Agrobank untuk menggalakkan 
pengusaha agropelancongan menaik taraf 
kemudahan asas, kemudahan penginapan dan 
sistem pengangkutan yang ditawarkan bagi 
menarik lebih ramai pelancong.
 

Mempromosi Agropelancongan 
Sebagai Bidang Keusahawanan

Industri agropelancongan akan dipromosi dengan 
lebih meluas sebagai penjana pendapatan 
usahawan. Lokasi dan aktiviti yang berpotensi 
serta produk yang berdaya maju akan dikenal 

pasti untuk diceburi dan dibangunkan. Bagi 
mengukuhkan kompetensi di kalangan usahawan 
agropelancongan, Majlis Latihan Pertanian 
Kebangsaan (NATC) akan menyediakan modul 
latihan agropelancongan untuk rujukan institut 
latihan termasuk Malaysian Association of Tour 
and Travel Agent (MATTA).

Menyediakan Kalendar dan Direktori 
Agropelancongan

Bagi mempromosikan aktiviti agropelancongan 
dengan lebih berkesan, kalendar agropelancongan 
yang mempunyai maklumat tarikh dan lokasi 
untuk acara pameran, konvensyen, persidangan, 
perayaan/pesta, musim buah-buahan serta 
aktiviti seperti pertandingan memancing, 
mencandat sotong dan lain-lain akan disediakan. 
Kemudahan laman web dan direktori pusat 
agropelancongan dan inap desa yang lengkap 
dengan maklumat penarafan serta perkhidmatan 
tempahan atas talian akan disediakan bagi 
meningkatkan penyertaan pelancong.

Memperkukuh Kerjasama Dalam 
Kalangan Pihak Berkepentingan 
Agropelancongan

Kerjasama antara agensi Kerajaan dan pemain 
industri agropelancongan akan terus diperkasa 
bagi memacu pertumbuhan industri ini. Inisiatif 
yang akan diberikan tumpuan adalah:

• menyelaras aktiviti dan program 
agropelancongan supaya selari dengan 
perancangan makro sektor pelancongan 
negara;

• menjalin hubungan yang lebih erat dengan 
pihak MATTA bagi membangun dan 
melaksana modul latihan untuk pengusaha, 
pemandu pelancong dan agen pelancongan;

• memperkukuh kerjasama dengan agen 
pelancongan dalam penyediaan pakej 
lawatan yang menarik;

• mempergiat promosi produk 
agropelancongan dengan kerjasama 
strategik daripada Kementerian 
Pelancongan, Tourism Malaysia, Kerajaan 
Negeri dan persatuan pelancongan; dan

• memperluas penggunaan ICT dalam 
urusan membuat tempahan dan 
mendapatkan maklumat berkaitan produk 
agropelancongan.




